
R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK TIRANË
V E N D I M 

Nr. 116, datë 27.09.2018

“PËR MBËSHTETJEN FINANCIARE TË NXËNËSVE ME ARRITJE TË SHKËLQYERA NË SHKOLLAT PUBLIKE TË BASHKISË TË TIRANËS”
Në mbështetje të nenit 8, nenit 9, pika 1/ 1.1, shkronja “b”, nenit 23, pika 12, nenit 24, nenit 54, nenit 55 të ligjit nr. 139/2015 “Për vetëqeverisjen vendore”; nenit 22, nenin 23 dhe nenin 28, pika 4, shkronja “b” të ligjit nr. 69/2012 “Për sistemin arsimor parauniversitar në Republikën e Shqipërisë, i ndryshuar, Vendimi i Këshillit të Ministrave nr.632, datë 04.10.2004 “Për miratimin e dokumentit për politikat e decentralizimit në sektorin e arsimit parauniversitar”, me propozim të Kryetarit të Bashkisë, Këshilli Bashkiak,
V E N D O S I 
1. Të ofroj mbështetjen financiare për nxënësit me arritje të shkëlqyera që ndjekin arsimin e mesëm të ulët dhe arsimin e mesëm të lartë në shkollat publike të Bashkisë të Tiranës, sipas kritereve të përcaktuara në këtë vendim. 

2. Për përfitimin e mbështetjes financiare nga Bashkia e Tiranës, duhet:

a. Që nxënësit të mbarojnë vitin mësimor me të gjitha 10 (dhjeta).
b. Të jenë nxënës të shkollave publike që ndjekin arsimin e mesëm të ulët dhe arsimin e mesëm të lartë. Nxënësit e arsimit të mesëm të lartë që ndjekin arsimin profesional dhe atë të orientuar duhet të jenë banorë të Bashkisë Tiranë.

3. Për përfitimin e mbështetjes financiare, nxënësit përfitues duhet të dorëzojnë dokumentacionin e mëposhtëm:

a. Fotokopje e noterizuar e dëftesës së vitit shkollor.

b. Vërtetim nga drejtoria e shkollës për vazhdimin e vitit shkollor.

c. Çertifikatë personale me fotografi e tre muajve të fundit.

d. Çertifikatë e gjendjes familjare.
4. Lista e nxënësve me dhjeta e dërguar nga drejtoritë e shkollave që janë nën juridiksionin e Bashkisë Tiranë miratohet nga Drejtoria Arsimore Rajonale përkatëse.
5. Mbështetje financiare në vitin mësimor për nxënësit e shkollave publike që ndjekin armimin e mesëm të ulët është 3 000 (tre mijë) lekë në muaj dhe për nxënësit që ndjekin arsimin e mesëm të lartë është 5 000 (pesë mijë) lekë në muaj.
6. Efektet financiare të këtij vendimi do të përfshihen në buxhetin vjetor të Qendrës Ekonomike e Zhvillimit të Fëmijëve në çdo vit buxhetor. 

7. Në zbatim të këtij vendimi Qendra Ekonomike e Zhvillimit dhe Edukimit të Fëmijëve nxjerr udhëzimet përkatëse për organizimin dhe mënyrën e pagesës.
8. Vendimi nr. 39, datë 30.07.2004 i Këshillit Bashkiak “Për dhënie stimuli nxënësve me rezultate të shkëlqyera në shkollat publike të qytetit të Tiranës”, të ndryshuar, shfuqizohet.

9. Ngarkohet Drejtoria e Përgjithshme e Shërbimeve Sociale, Drejtoria e Përgjithshme e Menaxhimit Financiar, Qendra Ekonomike e Zhvillimit dhe Edukimit të Fëmijëve për zbatimin e këtij vendimi.
10. Ky vendim hyn në fuqi sipas përcaktimeve të pikës 6 të nenit 55 të ligjit nr.139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut Tiranë.

